
BASHKIA PERMET

KLSH Kallézon né Prokurori 3 anétar t¢ KVO-sé né Bashkiné Pérmet, pér shkelje té
barazisé né procedurat e prokurimit dhe favorizimi i operatoréve duke i shkaktuar
shtetit dém né vlerén 11 milioné leké

Kontrolli i Larté té Shtetit, né zbatim té programit té tij t€ auditimit nr. 997/1 prot, daté
03.11.2015, ka pérfunduar auditimin né Bashkiné Pérmet, me objekt: “Auditimi i zbatimit té
ligjshmérisé dhe rregullshmérisé financiare pér vitet 2013 - 2015”.

Me Vendimin nr. 18, daté 29.02.2016 té Kryetarit t6 KLSH-sé é&shté miratuar Raporti
Pérfundimtar i Auditimit dhe pér pérmirésimin e gjendjes, me shkresé nr. 997/9, date
29.02.2016 i jané rekomanduar Bashkisé Pérmet masa me karakter organizativ, dhe
shpérblimin e demit té shkaktuar né vlerén totale 11 milion leké.

Gjaté auditimit u konstatuan disa shkelje dhe parregullsi té dispozitave ligjore né fuqi. Né
pérgjithési kéto shkelje e parregullsi, konsistojné njé séré shkeljesh té dispozitave pérkatése
ligjore e nénligjore gjaté ushtrimit té detyrés, né fushén e zbatimit té procedurave té
prokurimit publik lidhur me vlerésimin e ofertave ekonomike né procedurat e prokurimit me
objekt: “Rikonkstruksioni i trotuareve né bllokun e gendrés qyteti, Pérmet ”. Konkretisht:

Nga krahasimi i ofertés ekonomike té dy prej operatoréve ekonomike rezultoi se té dy kéta
ofertues kané paragitur kontraté furnizimi guri me té njéjtén shoqéri furnizuese,
dokumentacioni tekniko-ligjor i té cilés éshté i njéjté pér té dyja kontratat e lidhura.

Pér rrjedhojé KVVO né vlerésimin e ofertave té kétyre operatoréve ekonomiké ka aplikuar njé
standard té dyfishté, duke e vlerésuar kété kriter si njé kriter té vlefshém dhe né pajtueshméri
me kérkesat e AK pér operatorin konkurrues me oferté ekonomike me té larté dhe né
papajtueshméri pér operatorin konkurrues me oferté ekonomike me té ulét.

Vlerésimi i KVO éshté né kundérshtim me nenet 20, 46, 53 té Ligjit nr. 9643, date
20.11.2006 “Pér Prokurimin Publik”, i ndryshuar, dhe Kreu-t V t¢ VKM nr. 1, daté
10.01.2007 “Pér miratimin e rregullave té prokurimit publik”, e ndryshuar, pasi ka
Skualifikuar ofertues té cilét plotésojné kriteret pér kualifikim duke pérdorur dy standarde
gjaté vlerésimit té ofertave, si rrjedhojé me pérzgjedhjen e ofertés fituese autoriteti kontraktor
ka paguar mé shumé né vlerén 7.1 milion leké.

KLSH, duke i konsideruar veprimet e kryera nga V.P. J.P. dhe D.D. (né cilésiné e anétaréve
té KVO) né procedurén e prokurimit “Rikonstruksioni i trotuareve né bllokun e gendrés
qyteti, Pérmet”, si veprime me pasoja té rénda pér interesat e ligjshme té shtetit dhe té
dénueshme sipas ligjit nr. 7895, daté 27.01.1995 “Kodi Penal i Republikés sé Shqipérisé”,
me shkresén nr. 997/15, date 31.05.2016, ka béré kallézim prané Prokurorisé sé Rrethit
Gjygésor, Pérmet, pér shkelje té barazisé né vlerésimin e ofertave gjaté procedurés sé
prokurimit, duke i shkaktuar buxhetit té shtetit dém ekonomik né vlerén 11.1 milioné leké,
dhe pér pasojé ka konsumuar elementét e figurés sé veprave penale t€ “Shkelja e barazisé sé
pjesémarrésve né tender apo ankande publike” parashikuar nga nenet 258 té Kodit Penal.

V.O. Né Web-in e KLSH gjendet i ploté Vendimi nr. 18, daté 29.02.2016 né lidhje me kété
auditim.



